
Na osnovu Pravilnika o boravku studenata u Sportsko-rekreativnom centru u Zaostrogu, 

Ministarstvo za nauku, visoko obrazovanje i mlade Kantona Sarajevo i Ured za podršku 

studentima Univerziteta u Sarajevu objavljuju 

 

Javni poziv za studente/studentice s invaliditetom, studente/studentice-volontere 

i nastavno osoblje-volontere za sudjelovanje u realizaciji projekta/programa za 

unapređenje studentskog standarda   

„Boravak studenata u Sportsko- rekreativnom centru Bossina Zaostrog“  

 

Pozivaju se studenti/studentice i nastavno osoblje Univerziteta u Sarajevu da sudjeluju u 

projektu/programu „Boravak studenata u Sportsko-rekreativnom centru Bossina 

Zaostrog“ (u daljnjem tekstu: projekat/program), koji se realizira u saradnji Ministarstva 

za nauku, visoko obrazovanje i mlade Kantona Sarajevo (u daljnjem tekstu: Ministarstvo) 

i Ureda za podršku studentima Univerziteta u Sarajevu (u daljnjem tekstu: Ured). 

 

I - Predmet poziva 

Ured za podršku studentima UNSA u saradnji sa Ministarstvom za nauku, visoko 

obrazovanje i mlade Kantona Sarajevo realizira projekat/program „Boravak studenata u 

Sportsko-rekreativnom centru Bossina Zaostrog“ putem organizacije boravka studenata i 

studentica u Sportsko-rekreativnom centru Bossina Zaostrog (u daljnjem tekstu: Centar), 

a na osnovu potpisanog sporazuma između Ministarstva i Sportsko-rekreativnog centra  

 

Bossina Zaostrog (u daljem tekstu: Centar) o sufinansiranju boravka studenata s 

invaliditetom za 2025. godinu.  

Centar Bossina raspolaže sa 10.000m2 i jedan je od najvrednijih objekata kojima raspolaže 

Bosna i Hercegovina, odnosno Kanton Sarajevo, u inostranstvu. Objekat ima 26 soba, 

restoran, besplatan WiFi, sportske terene za odbojku, košarku, mali nogomet i rukomet,  
zajednički salon i vrt, te  druge  površine.  

Za planiranje, organizaciju i realizaciju radionica, sportskih i drugih aktivnosti angažiraju 

se studenti/studentice i nastavno osoblje Univerziteta u Sarajevu, sa više organizacionih 
jedinica, te druga relevantna lica, a u skladu sa Programom rada koji kreira Ured. 

 
II - Opći kriteriji 

Pravo na prijavu sudjelovanja u projektu/programu „Boravak studenata u Sportsko-

rekreativnom centru Bossina Zaostrog“ imaju redovni studenti/studentice Univerziteta u 
Sarajevu. 

Studenti/studentice s invaliditetom imaju prioritet u sudjelovanju u projektu/programu. 

Studenti/studentice koji sudjeluju u projektu/programu mogu boraviti u Centru u jednom 
terminu tokom tekuće akademske godine. 

Predstavnici nastavnog osoblja Univerziteta se mogu lično prijaviti na Poziv, biti 

nominirani od strane organizacione jedinice na kojoj su zaposleni ili biti pozvani od strane 

neke od uključenih strana u organizaciji i realizaciji projekta/programa, a u dogovoru sa 

Uredom.  

 

III - Posebni kriteriji 

Samo studenti/studentice s invaliditetom imaju mogućnost sudjelovanja u 
projektu/programu i boravka u Centru uz asistenciju/pratnju, a čiji boravak će biti plaćen 
(boravak u Centru – prevoz i polupansion) od strane realizatora projekta/programa. 

Asistent/pratnja studentu/studentici s invaliditetom može biti isključivo jedna osoba. 

IV - Termini boravka 

Boravak u Centru se realizira u tri termina:  

1. od 08.06. do 15.06.2025. godine 
2. od 06.07. do 13.07.2025. godine 
3. od 07.09. do 14.09.2025. godine 

Termini boravka u Centru su fiksni. 

 
 

V - Dodatne informacije 

 

Za sve sudionike/sudionice projekta/programa je osiguran besplatan boravak u Centru 

(prevoz i polupansion).  

Svi sudionici/sudionice su obavezni prisustvovati aktivnostima predviđenim Programom 

rada, koji kreira Ured za svaki termin boravka u Centru i dostavlja svim prijavljenim 

osobama prije polaska u Zaostrog. 

Nastavno osoblje, studenti/studentice-volonteri i studenti/studentice s invaliditetom 

vode realizaciju pojedinačne aktivnosti, koje su dijelom Programa rada,  u dogovoru sa 

Uredom. 

Studenti/studentice s invaliditetom nisu u obavezi voditi realizaciju pojedinačne 

aktivnosti tokom boravka u Centru. 

Programom rada, osim radionica, sportskih i drugih radionica, bit će predviđeno slobodno 
vrijeme za aktivnosti po izboru i odmor. 

Broj studenata/studentica i nastavnog osoblja po terminu je ograničen. 

VI - Način prijave 

Prijava na Poziv se šalje popunjavanjem upitnika koji se nalazi na sljedećem linku:  

Prijavni obrazac za studente/studentice s invaliditetom:  

https://docs.google.com/forms/d/1voZQKQurntMsN8OWHJx-

qdXYzpBw_5eMGFVGGXniDbY/edit  

Prijavni obrazac za studente/studentice-volontere:  

https://docs.google.com/forms/d/1PXwSZqtF0S8L8Ley43RfBNmuqZU9rLVkQfylLVSG3

Mw/edit  

Prijavni obrazac za nastavno osoblje-volontere:  

https://docs.google.com/forms/d/1ftULIhsgHoRRp19CvIGi8-
dOdERg0mRmypitY7AW0Jc/edit  

 

Rok prijave za I termin (od 08.06. do 15.06.2025.) boravka u Centru je: 25.05.2025. 

Rok prijave za II termin (od 06.07. do 13.07.2025.) boravka u Centru je: 10.06.2025. 

Rok prijave za III termin (od 07.09. do 14.09.2025.) boravka u Centru je: 06.07.2025. 

 

Kontakt telefon i e-mail za dodatne informacije: +387 33 668 251 i ured@unsa.ba. 

 

 

Prilog poziva: 

- Pravilnik o boravku studenata u Zaostrogu 

